ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄԻ ՇԱՐՔ ՕՐԵՆՔՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՆՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ՎԵՐԱԲԵՐՅԱԼ
	Առարկության և առաջարկության հեղինակները, ստացման ամսաթիվը, մուտքի համարը
	Առարկության և առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.

	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	  «Տրանսպորտի մասին» ՀՀ օրենքում փոփոխություններ կատարելու մասին» ՀՀ օրենքի նախագծի հոդված 23-ում կիրառվում է «տրանսպորտային համակարգի վերահսկողություն իրականացնող մարմին», իսկ հոդված 28-ում՝ «տրանսպորտի բնագավառում վերահսկողություն իրականացնող տեսչական մարմին» ձևակերպումը: Առաջարկվում է ՀՀ օրենքի նախագծում ներկայացնել  նշված ձևակերպման համար միասնական տարբերակ:
	Ընդունվել է:
	Նախագծում կատարվել է համապատասխան փոփոխություն:

	
	 ՀՀ օրենքների նախագծերում Տեսչական մարմնի վերահսկողական գործառույթները (իրավասությունները տվյալ բնագավառում) հիմնականում ներկայացված են առանձին հոդվածի տեսքով՝ առավել մանրամասն, իսկ «Տրանսպորտի մասին» ՀՀ օրենքում փոփոխություններ կատարելու մասին» ՀՀ օրենքի նախագծում՝ մեկ նախադասությամբ: Առաջարկվում է լրամշակել:
	Ընդունվել է:
	Նախագծում կատարվել է համապատասխան լրացում:

	Վարչապետի աշխատակազմի իրավաբանական վարչություն
	Նախագծի 4-րդ հոդվածով՝ օրենքի 7-րդ հոդվածի (Ստուգումների տարեկան ծրագրով նախատեսված ստուգումների իրականացման կարգը) 13-րդ մասով նախատեսվում է, որ նույն հոդվածի 12-րդ մասի 1-ին (տեսչական մարմնի ղեկավարի ցուցումները չկատարելը) և 2-րդ (տեսչական մարմնի ղեկավարի կողմից վարչական տույժ կամ կարգապահական պատասխանատվություն կիրառելու վերաբերյալ միջնորդագիր ներկայացվելու դեպքում՝ միջոցառում չձեռնարկելը) կետերով սահմանված դեպքերում մարզպետի, համայնքի ղեկավարի (Երևանի քաղաքապետի) կողմից մեկամսյա ժամկետում համապատասխան միջոցառումներ չձեռնարկվելու պարագայում տեսչական մարմնի ղեկավարը կարող է դիմել ՀՀ վարչապետին՝ հարցին վերջնական լուծում տալու համար, որտեղ առաջարկում ենք լրացուցիչ քննարկել հետևյալ հարցերը՝ 1)     տեղական ինքնակառավարման մարմինների դեպքում՝ վարչական տույժ կամ կարգապահական պատասխանատվություն կիրառելու վերաբերյալ ո՞ր մարմիններին կամ պաշտոնատար անձանց է ներկայացվելու միջնորդագիրը. 2)     վարչապետի կողմից` տեղական ինքնակառավարման մարմինների մասով վերջնական լուծում (ինչը կարող է ենթադրել նաև համապատասխան որոշման կայացում) տալու նպատակահարմարության հարցը՝ հաշվի առնելով  իշխանությունների բաժանման և հավասարակշռման սկզբունքը։ Հավելենք նաև, որ գործող օրենքում առկա հիշյալ կարգավորումը վերաբերվում է մարզպետին (Երևանի քաղաքապետին)։ Ընդ որում, այդ ժամանակահատվածում Երևանը նույնպես ուներ մարզի կարգավիճակ։ 
	Ընդունվել է:
	Նախագծից քննարկվող կարգավորումները հանվել են:



